

Bladsy 1 van 6

AFDELING A
LETTERKUNDE
Zita – Anzil Kulsen

Instruksies vir Afdeling A
1. Beantwoord al drie vrae in hierdie afdeling.
2. Let op die puntetoekenning tussen hakies by elke vraag.
3. Beplan:
· Beplan jou antwoorde voordat jy die finale antwoord skryf.
· Doen die beplanning aan die linkerkant van die bladsy.
· Skryf die opskrif Beplanning bo-aan.
4. Begin elke vraag op ‘n nuwe bladsy.
5. Skryf die vraagnommer van jou finale antwoord neer, bv. Vraag 1.

Vraag 1
Newekarakters of bykarakters is ‘n belangrike struktuurelement in enige verhaal.  In Zita is daar belangrike newekarakters wat ‘n groot rol in die gebeure of handeling van die verhaal speel.

1.1 Skryf nou vier paragrawe waarin jy aandag gee aan die volgende karakters:
· Jou vier paragrawe moet saam ongeveer 150 – 200 woorde wees.

Paragraaf 1
Ma Trooi

· Wie is sy?








(1)

· Wat is haar rol in die verhaal?





(2)

· Noem ‘n belangrike insident waar sy betrokke is.



(1)

Paragraaf 2
Kashief Pillay

· Wie is hy?








(1)

· Wat is sy rol in die verhaal?






(2)

· Noem ‘n belangrike insident waar hy betrokke is.



(1)

Paragraaf 3
Antie Mysie

· Wie is sy?








(1)

· Wat is haar rol in die verhaal?





(2)

· Noem ‘n belangrike insident waar sy betrokke is.



(1)

Paragraaf 4
Elana Wiese

· Wie is sy?








(1)

· Wat is haar rol in die verhaal?





(2)

· Noem ‘n belangrike insident waar sy betrokke is.



(1)

[16 ÷ 2 = 8]
1.2 Watter een van hierdie bogenoemde karakters dink jy het die grootste invloed op Zita?  Verduidelik jou keuse kortliks.





(2)
10 punte

Vraag 2

Ruimte is ‘n belangrike element in ‘n verhaal.  In Zita is daar ‘n groot kontras in die ruimte van die karakters.

Opdrag
· Hierdie opdrag moet as een skryfstuk van twee paragrawe aangebied word.

· Die twee paragrawe moet saam ongeveer 180 – 200 woorde wees.

· Lees eers die hele opdrag voordat jy begin skryf.

Paragraaf 1
· Hoe lyk Kieriekroek en omgewing?  Beskryf die fisiese ruimte.

· Watter invloed het hierdie ruimte op die mense wat daar woon?

(4)

Paragraaf 2
· Hoe lyk Waldo se ruimte?  Beskryf sy fisiese en sy gesinsruimte deur feite oor sy pa en ma te noem.

· Watter invloed het Waldo se fisiese en gesinsruimte op Zita?

· Watter invloed het Zita se Kieriekroek-ruimte op Waldo?


(6)

10 punte

Vraag 3
Lees die volgende uittreksel noukeurig deur en beantwoord dan die vraag wat daarop volg:


Bly Zita verward en onseker van haarself?  Kry sy later in die verhaal tog rigting in haar lewe?
Opdrag 
· Skryf ‘n opstel waarin jy Zita se transformasie en groei (karakterontwikkeling) beskryf.  Noem en bespreek die volgende in jou opstel:

· Zita as buitestander (outsider) in Kieriekroek.
· Zita as buitestander (outsider) in die skool en koshuis op die dorp.
· Zita se verhouding met haar ma en pa.
· Waldo se rol in Zita se lewe.
· Zita se aanvaarding van haarself.
Let op die volgende:
· Gebruik korrekte en geskikte voorbeelde uit die verhaal om jou stellings te motiveer.

· Beplan jou opstel deeglik voordat jy begin skryf.

· Beantwoord die vraag korrek.  Jy moet nie die verhaal oorvertel nie.

· Sorg dat jou taal en woordkeuse jou respons korrek kommunikeer.

· Moenie subopskrifte gebruik nie.

· Jou opstel moet 200 – 250 woorde wees.

20 punte

AFDELING B
TRANSAKSIONELE SKRYFWERK

Instruksies vir Afdeling B
1. Beantwoord al twee vrae in hierdie afdeling.
2. Elke vraag moet op ‘n nuwe bladsy gedoen word.
3. Beplan jou antwoord voordat jy jou finale antwoord skryf.
4. Doen jou beplanning aan die linkerkant van die bladsy.  Skryf die opskrif Beplanning bo-aan.
5. Skryf jou vraagnommer bo-aan jou finale antwoord, bv. Vraag 4.
Let wel
Hierdie afdeling sal volgens ‘n rubriek nagesien word.  Die volgende kriteria sal gebruik word:

· Kennis van vereistes van skryftaak

· Interpretasie van opdrag

· Inhoud en idees

· Register en toon

· Taalgebruik

Vraag 4
Formele brief
Die volgende nuusflits het in Jip (Jeugbylaag tot Beeld) van 27 April 2009 verskyn.

Die volgende feite is skokkend:



· Elke Suid-Afrikaner skep jaarliks 550 kg afval.
· Ons gooi dinge weg, omdat ons dit nooit nodig gehad het nie.
· ‘n Groot persentasie van ons afval en rommel is kos.
· Ons gooi artikels weg wat herwin kan word.
Opdrag

Jy het opgemerk dat jul skool slordig lyk omdat daar so baie rommel rondlê.  Jy is ook bekommerd omat dit lyk asof jou maats nie omgee om met kos te mors nie.  Hulle pas ook nie hul besittings op nie en koop gedurig nuwe artikels by die skoolwinkel.

· Skryf nou ‘n formele brief aan die voorsitter van jul skool se omgewingsklub.  Noem die volgende in jou brief:

· Kla oor die slordige toestand van jul skool en die feit dat jou maats met kos mors.

· Gee jou opinie oor die implikasie wat sulke negatiewe gedrag vir jul skool het.

· Gee moontlike oplossings vir die probleem.

· Rig jou brief aan:
Die Voorsitter 
(Jou skool se naam) Omgewingsklub

Jou skool se adres
· Die inhoud van jou brief moet 150 – 200 woorde wees.
· Onthou om eers te beplan voordat jy jou finale brief skryf.
30 punte
Vraag 5
Dagboekinskrywing

Die volgende inligting is ‘n opsomming van ‘n artikel wat in Jip (Jeugbylaag tot Beeld) van 17 November 2008 verskyn het.  Lees dit en beantwoord dan die vraag wat daarop volg.

Opdrag
· Maak twee verskillende dagboekinskrywings.

· Uit die eerste dagboekinskrywing moet dit duidelik blyk dat jy jou skool en ouerhuis sal mis.

· Uit die tweede dagboekinskrywing moet dit duidelik blyk dat jy opgewonde is oor jou toekoms, maar ook bang en onseker voel.

Let op die volgende
· Jou dagboek moet realisties wees en soos ‘n regte/outentieke dagboekinskrywing lyk.

· Skryf in volsinne.

· Die twee dagboekinskrywings moet saam 120 – 150 woorde lank wees.

· Onthou om te beplan voordat jy jou finale inskrywings maak.

30 punte
Hy trek skielik van die pad af.  “Watse excitement?”  Sy blou oë spoeg vuur.  “Dink jy dis exciting om iemand lief te kry wat nog geen rigting in haar lewe het nie?  Jy is nog so verward, so onseker van jouself ...”


“Wie de hel dink jy is jy?”  Haar lippe begin bewe.  Verward en onseker van haarself?  Is dit wat sy is?


“Ek kan jou dit antwoord.  Ek is Waldo Roux.”





Die einde is in sig


Die einde is in sig van die wedren wat jy as matrikulant vir die afgelope twaalf jaar gehardloop het.  Die roetine wat jou op die regte pad gehou het en jou gebring het tot waar jy vandag is, is amper klaar.  Die volgende uitdaging, naamlik die toekoms verwelkom jou met ope arms.  Jy voel opgewonde, maar het ook ‘n gevoel van vrees.  Vir twaalf jaar het jou ouers jou op hul hande gedra.  Nou skop hulle jou uit die nes en moet jy self leer vlieg.  							











